
          
 
 
 
 

SAKSFRAMLEGG 
 
Utval  Møtedato Utvalsak 
Plan- og miljøutvalet 22.01.2025 17/25 

 
Høyring - Kulturmiljø og landskap av nasjonal interesse 
 
Vedlegg 
1 Fyrste tilbakemelding i 2022 
2 Høringsbrev 
3 Høringsutkast 

 
Dokument i saka  
Kommuneplanens arealdel 
Riksantikvaren – korleis forvalte kulturmiljø og landskap av nasjonal interesse  
 
Bakgrunn 
Klima- og miljødepartementet har bedt Riksantikvaren om å lage ein landsomfattande oversikt over 
kulturmiljø og landskap av nasjonal interesse. Intensjonen er å gje ei betre oversikt over og 
medverke til å ta vare på nasjonalt viktige areal.  
 
Riksantikvaren vil med denne oversikten signalisere kva for områder det må takast særskilt omsyn 
til i arealplanlegging og utvikling.  
 
Oversikten Kulturmiljø og landskap av nasjonal interesse skal fyrst og fremst vere eit 
kunnskapsgrunnlag for forvaltninga i kommunane og andre myndigheitar. Riksantikvaren håpar at 
oversikten vil bidra til auka kunnskap og merksemd om verdiane i våre kulturmiljø og landskap, og 
at det vil vere til nytte i arealplanlegging og forvaltning. Kunnskapsgrunnlaget vil hjelpe forvaltninga 
når ulike omsyn skal vektast i ei bærekraftig utvikling av desse areala. 
 
Arbeidsprosessen starta som eit samarbeid mellom fylkeskommunen og Riksantikvaren i 2021. 
Det har vore dialog – og innspelsmøter med kommunen i 2022. Fylkeskommunen har foreslått 
områder og utarbeidd utkast til rapport. Riksantikvaren har arbeidd vidare med framlegget og 
sender det no ut på høyring. Fristen for høyring var 20.12.2024. Vinje kommune har fått utsett frist 
for å handsame høyringa politisk.  
 
I Vinje er det to områder som er foreslått i ta med i en nye oversikta. Dette er Austbø, Lognvik og 
Øygarden og Møsvatn og fjella omkring. Sjølve dokumentet ligg i vedlegg 3, dei to områda i Vinje 
ligg frå side 123 – 129 i dokumentet.  Les særleg det som står i avsnitt med overskrift «Sårbarhet» 
knytt til dei to områda. Der er det beskrive kva omsyn det er forventa at ein skal ta i desse områda.  

Plan, økonomi og berekraft 

 

 
Arkivkode:     L10 
Saksnr.:   2023/7488-5 
Sakshands.: Turid Opsund 
Dato:       14.01.2025  

https://www.arealplaner.no/4036/arealplaner/80?term=kommune
https://www.riksantikvaren.no/veileder/korleis-forvalte-kulturmiljo-og-landskap-av-nasjonal-interesse/#section1


 
 

 
 
 
 
 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 
 
Utdrag frå høyringsbrevet, vedlegg 2:  

Kommunen arbeider no med rullering av kommuneplanens arealdel – og det er forventa at me vil 
møte eit krav om å leggje inn desse områda med omsynssone c, og knytte føringar til kva som er 
mogleg å utføre av tiltak og ikkje. Det å få status som nasjonalt viktig kulturmiljø og landskap 
potensielt kan bidra til å løyse ut tilskot til ulike tiltak, men statusen vil og legge føringar på kva 
tiltak ein kan få gjennomført og korleis. Det vil vere grunnlag for fylkeskommunen til å koma med 
motsegn til søknad om tiltak som er vurdert til å vere i strid med omsynssona.  
 
Riksantikvaren har ein rettleiar om forvaltning av Nasjonalt viktige kulturmiljø og landskap. Her er 
det beskrive korleis både kommunen og regional kulturmiljøforvaltning kan følge opp saker knytt til 
desse områda framover. Rettleiaren finn du ved å trykke her. Kapittel 5 beskriv korleis kommunen 
kan bli møtt med motsegn, kapittel 7 beskriv mellom anna ulike tilskotsordningar. Ein status som 
nasjonalt viktig kulturmiljø og landskap vil vege positivt i søknad om ulike tilskot.  
 
Kommunen deltok i arbeidsmøter med fylkeskommunen i 2022 og sendte tilbakemelding på fyrst 
utkast til fagrapport. Denne tilbakemeldinga, med kommentarar frå fylkeskommunen er lagt ved 
saka, vedlegg 2.  
 
Kommunen hadde då fokus på at området Austbø, Lognvik og Øygarden er eit aktivt 
landbruksområde med to moderne mjølkebruk med robot. Det er viktig at ikkje status som 
nasjonalt viktig kulturmiljø og landskap er til hinder for moderne landbruksdrift. Rapporten beskriv 
at beiting er viktig for å oppretthalde verdiane i landskapet. Det er difor sentralt at ein kan 
oppretthalde ei moderne drift på landbrukseigedomane i begge områda.  
 
Kommunen var også opptatt av at området Møsvatn og fjella omkring skulle endre namn til 
Møsstrond og gjekk svært lagt i å argumentere for dette – utan at det er teke omsyn til.  
 
Vurdering 
Kommunedirektøren meiner framleis at merknadene som vart sendt i 2022 bør takast med i sin 
heilheit. Det er svært viktig for kommunen at ein kan oppretthalde moderne landbruksdrift og 
busetting innanfor omsynssonene, det er også viktig for å oppretthalde verdien på områda. 
Attgroing og fråflytting er det største trugsmålet til det viktige kulturmiljøet og landskapet. 
Kommunedirektøren er bekymra for at dette kan bidra til å hindre utvikling på Møsstrond, knytt til 
for eksempel utvikling av gardsbruk, turisme osb. Sjølv om det er beskrive at jordbruksdrift er 
avgjerande for å bevare landskapets karakter, er det ynskjeleg med ei presisering av at landbruk 
og næring knytt til landbrukseigedomar/busetting har prioritet.  

https://www.riksantikvaren.no/veileder/korleis-forvalte-kulturmiljo-og-landskap-av-nasjonal-interesse/#section1


 
Når det gjeld namnsetjing så er namnebruk ei sak som engasjerer innbyggjarane. Det å nytte 
korrekt stadnamn er viktig. Administrasjonen har diskutert områdets avgrensing og namnebruk og 
meiner framleis at Møsstrond er korrekt å bruke i staden for Møsvatn og fjella omkring.  
 
På Møsvasstangen ligg også eit Ramsar-område som består av Møsvasstangen 
landskapsvernområde, som manglar i skildringa.  
 
Kommunedirektøren har framlegg om at desse punkta må takast omsyn til i vidare arbeid med 
desse to områda i Vinje. 
 

• Namnet Møsvatn og fjella omkring – må bytast ut med Møsstrond 
• Informasjon om Ramsar-området må med i skildringa av Møsstrond 
• Det må presiserast at landbruk og næring knytt til landbrukseigedomar/busetting har 

prioritet. Dette gjeld for begge områda.  
 
Kommunedirektøren sitt framlegg til vedtak 
Plan og miljøutvalet ynskjer at fylgjande punkt vert teke med i vidare arbeid med Nasjonalt viktige 
kulturmiljø og landskap i Vinje kommune: 

• Namnet Møsvatn og fjella omkring – må bytast ut med Møsstrond 
• Informasjon om Ramsar-området må med i skildringa av Møsstrond 
• Det må presiserast at landbruk og næring knytt til landbrukseigedomar/busetting har 

prioritet. Dette gjeld for begge områda.  
 
 
 

Plan- og miljøutvalet si handsaming av sak 17/2025 i møtet den 22.01.2025 

Røysting 

Kommunedirektørens framlegg blei samrøystes vedteke. 
 
 

Vedtak 

Plan og miljøutvalet ynskjer at fylgjande punkt vert teke med i vidare arbeid med Nasjonalt viktige 
kulturmiljø og landskap i Vinje kommune: 
- Namnet Møsvatn og fjella omkring – må bytast ut med Møsstrond 
- Informasjon om Ramsar-området må med i skildringa av Møsstrond 
- Det må presiserast at landbruk og næring knytt til landbrukseigedomar/busetting har prioritet. 
Dette gjeld for begge områda.  

Saksframlegg er godkjent av Jan Myrekrok 
 
 
 


